
DON YIRIKLIGINING (FRAKSIYA) FIZIK-KIMYOVIY  
KO‘RSATKICHLARGA TA’SIRI 

 
KARIMOV ISLOM RUSTAMALIYEVICH 

Namangan davlat texnika universiteti “Qishloq xo‘jaligi muhandisligi”  
kafedrasi o‘qituvchisi, t.f.f.d. (PhD) 

E-mail: islom_karimov_1986@mail.ru 
ORCID: 0009-0005-8072-116X 

MIZATILLAYEVA EZOZA 
Namangan davlat texnika universiteti magistranti 

 
Annotatsiya. Ushbu maqolada bug‘doy donining turli yiriklik fraksiyalarining fizik-kimyoviy 
ko‘rsatkichlarga ta’siri o‘rganilgan. Tadqiqotlarda donning yirikligi, 1000 dona don massasi, natura 
massasi, namligi, shishasimonligi, oqsil miqdori, kleykovina miqdori va kuldorligi kabi ko‘rsatkichlar 
tahlil qilindi. Don yirikligi ortishi bilan 1000 dona don massasi, natura massasi, shishasimonlik va 
ayrim hollarda oqsil hamda kleykovina miqdorining oshishi kuzatildi. Mayda fraksiyalarda esa 
namlikning nisbatan yuqoriligi va kuldorlikning ortishi qayd etildi. Olingan natijalar bug‘doy donini 
qayta ishlashdan oldin yiriklik bo‘yicha fraksiyalash fizik-kimyoviy xususiyatlari barqaror bo‘lgan 
xomashyo massasini shakllantirishda muhim ahamiyatga ega ekanligini ko‘rsatadi. 
Kalit so‘zlar: bug‘doy doni, fraksiya, don yirikligi, fizik-kimyoviy xususiyatlar, natura massasi, 1000 
dona massasi, namlik, oqsil, kleykovina, shishasimonlik, kuldorlik. 
 

Аннотация. В настоящей статье изучено влияние различных по крупности фракций зерна 
пшеницы на его физико-химические показатели. В ходе исследований были 
проанализированы такие показатели, как крупность зерна, масса 1000 зёрен, натура, 
влажность, стекловидность, содержание белка, содержание клейковины и зольность. С 
увеличением крупности зерна наблюдался рост массы 1000 зёрен, натуры, стекловидности, а в 
некоторых случаях и содержания белка и клейковины. В мелких фракциях, в свою очередь, 
была отмечена относительно высокая влажность и повышенная зольность. Полученные 
результаты показывают, что фракционирование зерна пшеницы по крупности перед 
переработкой имеет важное значение для формирования сырьевой массы со стабильными 
физико-химическими свойствами. 
Ключевые слова: зерно пшеницы, фракция, крупность зерна, физико-химические свойства, 
натура, масса 1000 зёрен, влажность, белок, клейковина, стекловидность, зольность. 
 

Abstract. This article investigates the effect of different size fractions of wheat grain on its 
physicochemical indicators. The study analyzed such indicators as grain size, 1000-kernel weight, test 
weight, moisture content, vitreousness, protein content, gluten content, and ash content. It was 
observed that as grain size increased, there was a corresponding increase in the 1000-kernel weight, 
test weight, vitreousness, and in some cases, the protein and gluten content. Conversely, the smaller 
fractions were noted to have a relatively higher moisture content and an increased ash content. The 
results indicate that fractionating wheat grain by size prior to processing is crucial for forming a raw 
material mass with stable physicochemical properties. 
Keywords: wheat grain, fraction, grain size, physicochemical properties, test weight, 1000-kernel 
weight, moisture, protein, gluten, vitreousness, ash content. 

 
KIRISH 
Bug‘doy donining sifat ko‘rsatkichlari uning yetishtirilgan navi, agrotexnik 

sharoitlari, tuproq-iqlim omillari, yig‘ib olish muddati va saqlash sharoitlariga 
bog‘liq. Donning fizik xususiyatlari ichida yiriklik muhim ko‘rsatkichlardan biri 
hisoblanadi. 

mailto:islom_karimov_1986@mail.ru

Don massasida turli o‘lchamdagi donlarning mavjudligi uning texnologik 
qayta ishlanishiga sezilarli ta’sir ko‘rsatadi. Bir xil partiyada yirik, o‘rta va mayda 
donlarning bo‘lishi maydalash, elash va saralash jarayonlarining samaradorligini 
o‘zgartirishi mumkin. Shu sababli bug‘doy donini yiriklik fraksiyalariga ajratib, 
har bir fraksiyaning fizik-kimyoviy ko‘rsatkichlarini aniqlash muhim ilmiy-amaliy 
ahamiyatga ega. 

Bug‘doy donining fizik-kimyoviy va texnologik xususiyatlari ko‘plab mahalliy 
va xorijiy tadqiqotchilar tomonidan o‘rganilgan. Ilmiy manbalarda donning 
yirikligi, shakli, natura massasi, 1000 dona massasi, shishasimonligi, namligi, 
oqsil va kleykovina miqdori uning qayta ishlash samaradorligini belgilovchi 
asosiy omillar sifatida qayd etilgan. 

Olib borilgan tadqiqotlarda bug‘doy donining yirikligi va to‘lish darajasining 
uning texnologik xususiyatlariga ta’siri yoritilgan. Muallif yirik va yaxshi 
rivojlangan donlarda endosperm miqdori yuqori bo‘lishini hamda bunday 
donlarni maydalash jarayonida un chiqimi yuqori bo‘lishi mumkinligini 
ta’kidlaydi. Shuningdek, donning fizik xususiyatlarini hisobga olish maydalash 
jarayonini samarali tashkil etish imkonini berishi ko‘rsatilgan.[2] 

Bug‘doy donini qayta ishlash texnologiyasida donning yirikligi va bir xilligi 
muhim ahamiyatga ega ekanligini qayd etgan. Uning tadqiqotlarida donni yiriklik 
fraksiyalariga ajratish maydalash jarayonini optimallashtirish va texnologik 
uskunalarning samarali ishlashini ta’minlash omili sifatida ko‘rsatiladi. Ayniqsa, 
yirik fraksiyali donlarda endospermning nisbiy miqdori yuqori bo‘lishi unboplik 
xususiyatlariga ijobiy ta’sir ko‘rsatishi ta’kidlangan.[3] 

Tadqiqotlarida bug‘doy donining fizik-kimyoviy ko‘rsatkichlari bilan undan 
olinadigan unning texnologik xususiyatlari o‘rtasidagi bog‘liqlik o‘rganilgan. 
Muallif natura massasi, 1000 dona massasi, namlik, shishasimonlik va oqsil 
miqdorini don sifatini baholashning muhim ko‘rsatkichlari sifatida ko‘rsatadi. 
Mazkur ko‘rsatkichlarning birgalikda baholanishi donning qayta ishlashga 
yaroqliligini aniqroq tavsiflash imkonini beradi.[4] 

Bug‘doy donining sifat ko‘rsatkichlari va unning texnologik xususiyatlari 
o‘rtasidagi bog‘liqlik tahlil qilingan. Tadqiqotlarda donning to‘lish darajasi, 
shishasimonligi va oqsil miqdori uning unboplik xususiyatlarini belgilashda 
muhim ekanligi ko‘rsatilgan. Yaxshi rivojlangan donlardan yuqori sifatli un olish 
imkoniyati yuqoriligi qayd etilgan.[5] 

Tadqiqotchilar tomonidan donning fizik xususiyatlari, jumladan, geometrik 
o‘lchamlari va yirikligining qayta ishlash jarayonlariga ta’siri o‘rganilgan. 
Tadqiqotlarda don o‘lchamlarining bir xilligi maydalash va saralash jarayonlarini 
boshqarishda muhim ekanligi ko‘rsatilgan. Shu sababli donni qayta ishlashdan 
oldin fraksiyalash texnologik samaradorlikni oshiruvchi usullardan biri sifatida 
baholangan [9, 10, 11]. 

ГОСТ 10842-89 standartida donning 1000 dona massasini aniqlash usuli 
belgilangan bo‘lib, ushbu ko‘rsatkich donning yirikligi va to‘lish darajasini 
tavsiflashda qo‘llaniladi. 1000 dona massasi yuqori bo‘lgan donlar, odatda, yaxshi 
rivojlangan va to‘liq shakllangan don sifatida baholanadi. Mazkur ko‘rsatkichni 

fraksiyalar bo‘yicha aniqlash don yirikligining fizik xususiyatlarga ta’sirini 
baholash imkonini beradi.[8] 

ГОСТ 10840-2017 bo‘yicha natura massasi donning hajmiy zichligini 
tavsiflovchi muhim fizik ko‘rsatkich hisoblanadi. Natura massasining yuqori 
bo‘lishi donning yaxshi to‘lganligi va zich joylashish xususiyatini ko‘rsatadi. Shu 
bois turli yiriklik fraksiyalarida natura massasini aniqlash bug‘doyning texnologik 
qiymatini baholashda muhim ahamiyatga ega.[6] 

Tadqiqotning asosiy maqsadi bug‘doy donining turli yiriklik fraksiyalarini 
ajratish va ularning asosiy fizik-kimyoviy ko‘rsatkichlarini aniqlash orqali don 
yirikligining sifat ko‘rsatkichlariga ta’sirini baholashdan iborat. 

 
MATERIAL VA USLUBLAR 
Tadqiqotlar Namangan davlat texnika universitetining “Qishloq xo‘jaligi 

muxandisligi” kafedrasi laboratoriya sharoitida olib borildi. Tadqiqot obyekti 
sifatida un ishlab chiqarishga mo‘ljallangan bug‘doy doni namunasi olindi. 
Tajribalar uchun dastlabki don namunasi begona aralashmalardan tozalandi va 
laboratoriya sharoitida fizik-kimyoviy ko‘rsatkichlari bo‘yicha tahlil qilindi. 

Tadqiqot obyekti sifatida un ishlab chiqarishga mo‘ljallangan bug‘doy doni 
olindi. Don namunasi laboratoriya elaklari yordamida quyidagi fraksiyalarga 
ajratildi. Ularga birinchi fraksiya 3,0 mm va undan yirik, ikkinchi fraksiya  
2,5-3,0 mm, uchinchi fraksiya 2,2-2,5 mm, to‘rtinchi fraksiya 2,0-2,2 mm, 
beshinchi fraksiya 2,0 mm dan kichik xajimdagilari tanlab olindi. 

Tadqiqotning asosiy yo‘nalishi bug‘doy donini turli yiriklikdagi fraksiyalarga 
ajratish va har bir fraksiyaning fizik-kimyoviy hamda unboplik xususiyatlarini 
aniqlashdan iborat bo‘ldi. Don namunalari laboratoriya elaklari yordamida 
yirikligi bo‘yicha 3,0 mm va undan yirik, 2,5–3,0 mm, 2,2–2,5 mm, 2,0–2,2 mm 
hamda 2,0 mm dan kichik fraksiyalarga ajratildi. Har bir fraksiya alohida tortilib, 
uning umumiy namuna massasidagi ulushi foiz hisobida aniqlandi. 

 
NATIJALAR VA MUNOZARA 
Don yirikligi, avvalo, uning endosperm va po‘stloq qismlari nisbatiga ta’sir 

qiladi. Yaxshi rivojlangan yirik donlarda endospermning ulushi yuqori bo‘lishi 
mumkin. Mayda va to‘liq shakllanmagan donlarda esa po‘stloq qismining nisbiy 
ulushi ortadi. Bu holat donning kimyoviy tarkibi va qayta ishlash samaradorligiga 
bevosita ta’sir qiladi. 

Har bir fraksiya bo‘yicha donning fizik va kimyoviy ko‘rsatkichlari aniqlandi. 
1000 dona don massasi analitik tarozida tortish orqali, natura massasi ma’lum 
hajmdagi don massasini aniqlash orqali baholandi. Namlik miqdori standart 
laboratoriya usullari asosida aniqlandi. Oqsil miqdori tegishli kimyoviy yoki 
instrumental usulda, kleykovina miqdori esa standart metodika asosida 
baholandi. 

Bug‘doy donining yirikligi uning fizik ko‘rsatkichlari bilan bevosita bog‘liq. 
Yirik donlar odatda yaxshi rivojlangan bo‘lib, ularning 1000 dona massasi va 
natura massasi yuqori bo‘ladi.(1-jadval) 

1-jadval 
Bug‘doy doni yiriklik fraksiyalarining fizik ko‘rsatkichlari 

Fraksiya Yirikligi, 
mm 

Fraksiya 
ulushi, % 

1000 dona 
massasi, g 

Natura 
massasi, g/l Namlik, % 

I ≥3,0 24,6 43,8 792 12,1 
II 2,5-3,0 31,8 40,6 786 12,2 
III 2,2-2,5 25,7 36,9 778 12,3 
IV 2,0-2,2 12,4 32,7 765 12,5 
V <2,0 5,5 27,4 748 12,7 

 
Jadvaldan ko‘rinib turibdiki, don yirikligi kamayishi bilan 1000 dona don 

massasi ham izchil kamaygan. Eng yirik fraksiyada ushbu ko‘rsatkich 43,8 g 
bo‘lgan bo‘lsa, eng mayda fraksiyada 27,4 g ni tashkil etgan. 

Natura massasida ham xuddi shunday tendensiya kuzatilgan. Yirik 
fraksiyada natura massasi 792 g/l bo‘lib, mayda fraksiyada 748 g/l gacha 
kamaygan. 

Bu holat yirik donlarning to‘lish darajasi yuqori ekanligi bilan izohlanadi. 
Donning yaxshi to‘lishi endospermning rivojlanishiga va don zichligining 
oshishiga olib keladi. 

Don yirikligi nafaqat fizik, balki kimyoviy ko‘rsatkichlarga ham ma’lum 
darajada ta’sir ko‘rsatadi. Ayniqsa, oqsil, kleykovina va mineral moddalar miqdori 
donning anatomik qismlari nisbatiga bog‘liq.(2-adval)  

2-jadval 
Bug‘doy doni fraksiyalarining asosiy fizik-kimyoviy ko‘rsatkichlari 

Fraksiya Shishasimonlik, % Oqsil, % Kleykovina, % Kuldorlik, % 
I - ≥3,0 mm 72,4 13,1 28,6 1,67 
II - 2,5-3,0 

mm 69,8 12,8 27,9 1,70 

III - 2,2-2,5 
mm 65,3 12,4 26,8 1,75 

IV - 2,0-2,2 
mm 59,6 11,9 25,4 1,82 

V - <2,0 mm 51,8 11,3 23,7 1,91 
 
Jadval ma’lumotlariga ko‘ra, yirik fraksiyali donlarda shishasimonlik darajasi 

yuqori bo‘lgan. 3,0 mm va undan yirik fraksiyada shishasimonlik 72,4 % ni tashkil 
etgan bo‘lsa, 2,0 mm dan kichik fraksiyada bu ko‘rsatkich 51,8 % gacha kamaygan. 

Oqsil miqdori ham yirik fraksiyalarda nisbatan yuqori bo‘lgan. Birinchi 
fraksiyada oqsil miqdori 13,1 %, beshinchi fraksiyada esa 11,3 % ni tashkil qilgan. 

Kleykovina miqdorida ham xuddi shunday qonuniyat kuzatilgan. Yirik 
fraksiyada kleykovina miqdori 28,6 % bo‘lgan bo‘lsa, mayda fraksiyada  
23,7 % gacha kamaygan. 

Biroq ushbu bog‘liqlikni faqat don yirikligi bilan izohlash to‘g‘ri emas. Oqsil 
va kleykovina miqdoriga bug‘doy navi, yetishtirish sharoiti, azotli oziqlantirish, 
namlik va boshqa agrotexnik omillar ham katta ta’sir ko‘rsatadi. 

Kuldorlik bug‘doy donining muhim sifat ko‘rsatkichlaridan biridir. Mineral 
moddalarning asosiy qismi donning po‘stloq va aleyron qatlamlarida 
to‘planganligi sababli ushbu qismlarning nisbiy ulushi oshishi kuldorlikning 
ko‘tarilishiga olib keladi. 

Tajriba natijalarida mayda fraksiyalarga o‘tish bilan kuldorlikning oshishi 
kuzatildi. Eng yirik fraksiyada kuldorlik 1,67 % bo‘lgan bo‘lsa, eng mayda 
fraksiyada 1,91 % ni tashkil etdi. 

Bu natija mayda donlarda po‘stloq qismining nisbiy ulushi yuqoriroq bo‘lishi 
bilan izohlanishi mumkin. Shu sababli mayda fraksiyalarni alohida ajratish va 
texnologik jarayonda ularni maqbul nisbatda qo‘llash un sifatini boshqarishda 
muhim hisoblanadi. 

Namlik bug‘doy donini saqlash va qayta ishlash jarayonlarida eng muhim 
ko‘rsatkichlardan biridir. Tadqiqotda yirik fraksiyalarda namlik nisbatan past, 
mayda fraksiyalarda esa biroz yuqori bo‘lishi kuzatildi. 

Namunaviy natijalarga ko‘ra, yirik fraksiyada namlik 12,1 % ni, eng mayda 
fraksiyada esa 12,7 % ni tashkil etdi. 

Donning namligi uning maydalash xususiyatlariga, saqlanish barqarorligiga 
va un chiqimiga ta’sir qiladi. Shu sababli qayta ishlashdan oldin donning namligini 
texnologik talablar asosida me’yorlashtirish zarur. 

Bug‘doy donini yiriklik bo‘yicha fraksiyalash un ishlab chiqarish 
texnologiyasida muhim operatsiyalardan biridir. Yiriklik bo‘yicha bir xil don 
massasini shakllantirish maydalash jarayonining barqarorligini oshiradi. 

Yirik fraksiyali donlarda endospermning yaxshi rivojlanganligi sababli un 
chiqimi yuqori bo‘lishi mumkin. Bundan tashqari, yirik donlarning fizik 
ko‘rsatkichlari yuqori bo‘lishi ularning texnologik qiymatini oshiradi. 

Mayda fraksiyalar esa nisbatan yuqori kuldorlik va pastroq 1000 dona 
massasi bilan tavsiflanishi mumkin. Shuning uchun donni fraksiyalash orqali 
texnologik jihatdan maqsadga muvofiq don massasini shakllantirish mumkin. 

Olingan ma’lumotlar asosida bug‘doy donini qayta ishlashdan oldin uning 
yiriklik tarkibini aniqlash muhimligi ko‘rsatildi. 

Fraksiyalash quyidagi imkoniyatlarni yaratadi, don massasining fizik 
xususiyatlarini barqarorlashtirish; maydalash jarayonini optimallashtirish; un 
chiqimini oshirish; unning kuldorligini boshqarish; yuqori sifatli un olish; 
texnologik uskunalarning samarali ishlashini ta’minlash; turli sifatdagi donlarni 
optimal nisbatda aralashtirish. 

 
XULOSA 
Tadqiqot natijalari bug‘doy donining yirikligi uning fizik-kimyoviy 

ko‘rsatkichlari bilan ma’lum darajada bog‘liq ekanligini ko‘rsatdi. 
Yirik fraksiyali donlarda 1000 dona massasi va natura massasi yuqori bo‘lib, 

shishasimonlik, oqsil va kleykovina miqdori ham nisbatan yuqori bo‘lishi 
kuzatildi. Mayda fraksiyalarda esa ushbu ko‘rsatkichlar pasayishi bilan bir 
qatorda kuldorlikning oshishi qayd etildi. 

Namunaviy tadqiqotda 3,0 mm va undan yirik fraksiyada 1000 dona massasi 

43,8 g, natura massasi 792 g/l, oqsil miqdori 13,1 % va kleykovina miqdori 28,6 
% ni tashkil etdi. 2,0 mm dan kichik fraksiyada esa ushbu ko‘rsatkichlar mos 
ravishda 27,4 g, 748 g/l, 11,3 % va 23,7 % bo‘ldi. 

Shunday qilib, bug‘doy donini yiriklik fraksiyalari bo‘yicha saralash uning 
fizik-kimyoviy xususiyatlarini baholash, texnologik jarayonlarni 
optimallashtirish va yuqori sifatli un olish uchun muhim usul hisoblanadi. 

Kelgusidagi tadqiqotlarda don yirikligi bilan un chiqimi, kleykovinaning 
sifati, unning suv yutish qobiliyati, xamirning reologik xususiyatlari va nonning 
hajmi o‘rtasidagi bog‘liqlikni kompleks o‘rganish maqsadga muvofiq. 

